                Хөрмәтле Алберт Илгизарович, авылдашлар,         чакрылган кунаклар.

     Чүти авыл җирлеге район үзәгеннән 40 км ераклыкта урнашкан hәм бергә 2 авылны берләштерә. Чүти һәм Олы Тәрбит авыллары. Барлыгы җирлектә 367 хуҗалык санала. Шуларның 209 Чүтидә, 158 Олы Тәрбиттә. Барлык халык саны 1234 кеше.Чүти авыл җирлеге мәйданы 5470 гектар тәшкил итә, шуның 4393 гектары авыл хуҗалыгы җирләре. Авыл халкының җирләре 476 га.
   Чүтидә яшәүчеләр барлыгы 655 кеше ,шуларның 188 се   пенсионерлар  ,авыл хуҗалыгында эшләүчеләр-103,  бюджет өлкәсендә эшләүчеләр-35,укучылар-69, Армия сафларында  хетмәт  итүчеләр-3,  студентлар-23, мәктәп яшенә җитмәгән балалар-42,шуларның 12-се балалар бакчасына йөри.  
    Олы Тәрбит авылында барлыгы 579 кеше яши, шуларның авыл хуҗалыгынды эшләүчеләр 114,  пенсионерлар 136,  бюджет өлкәсендә эшләүчеләр 14, укучылар 97,  армиядә хезмәт итүчеләр 4, студентлар 13, мәктәп яшенә җитмәгән балалар 46,шуларның 30- ы балалар бакчасына йөри .  

    Безнең авыл җирлегендә:   1 урта мәктәп, 2 башлангыч мәктәп ,2 балалар бакчасы, 2 ФАП бар.Бүгенге көндә  2 мәдәният йорты, 2 библиотека  хөзмәтләрен  күрсәтә. 1 Почта бүлеге эшли. 2 АТС. 8 кибет эшләп тора. 2 пилорама бар. Чүтидә мәчет, Олы Тәрбиттә бәйрәм кеннәрендә чиркәү эшли.
      Җирлегебез халкы  гомер- гомергә  тырышлыгы белән аерылып торды.  Авыл җирлегенең  нәтиҗәле  эшләве  халыкның  тырышлыгына  бәйле. 
     Төп көрем халыкның хәзерге вакытта төрлек асыраудан. сөт, ит һәм бәрәңге сатудан. Эшмәкәрләр Щукин Рафаэль абый һәм яңа эшли башлаган Леонтьев Владиславка рәхмәтемне әйтәсем килә, алар халыктан сөт җыю белән шөгелләнә. Вакытында акчаларын түләп баралар.  Халыктан 2013 елда 746 417 кг сөт сатылды, шуны акчага  әйләндерсәк 7 млн 534 мең  сум- начар акча түгел. Хәзерге вакытта сөтнең бәясе 18 сум. Шулай ук халык зур гына акчаларны  ит сатудан да кертә.  Барлык халыкның бер еллык кеременә килсәк, сөтен, итен, бәрәңгесен һәм башка нәрсәләрне  устереп  сатып барлыгы 18 млн 184 мең сумлык уз продукциялэрен сатканнар.
      Бүгенге заманда авыл халкына дәуләтнең дә ярдәме зур, барлык банклардан да шәхси хуҗалыкларны үстерү өчен ташламалы кредит алу мөмкинлеге тудырылган, узган ел бу программа буенча 55 кеше мондый кредитлардан файдаландылар, барлыгы 9 млн 505 мең сум акча алганнар, Бу кешеләр үзләренең сарайларын яңарттылар, сыерлар алынды. Каралты-кураларны яңартырга теләүчеләр бу прграммадан куллана алалар.  2006 елдан башлап барлыгы 231 кеше  37 млн 280 мең сум акчадан файдаландылар. Димәк авылның киләчәге бар әле. Районда кредитлар алу буенча 4 нче урында торабыз. Үткән елда 6 йорт рәсмиләштерү палатасын үтеп 627 кв.м .мәйдан да сафка басты, Олы Тәрбиттә 1 йорт, Чүти авылында 5 йорт. Шуларның 2 се авылларны социаль үстерү программасы буенча төзелгән, шулай ук бу  программмадагы тагын 1 йорт тезелеп бетү стадиясендә.
      Авыл тормышын терлектән башка күз алдына китерүе авыр. Электән килгән әби-бабаларыбызның   “малы барның-ашы бар” дигэн сузләрен аяк астына калдырмас өчен, авыл халкы  терлекләрне күп итеп асрый, җирлегебездә 583 баш өре мөгезле терлек асрала, шуларның 274 се савым сыерлар. , дөрес хезмәте дә бар, табышны да шактый китерә. 2013 елда сыер башын киметүгә юл куймас өчен, республика тарафыннан 516 мең  сум дотация бирелде. Район күрсәткечләре белэн чагыштырганда, Чүти авыл җирлегендә терлек башы саннары буенча беренчеләрдән булып тора. Авылларыбызда  төрлек асраучы гаиләләр күп. Мәсәлән Исаев Владимир  хуҗалыгында 3 баш савым сыер, 2 баш тана һәм 5 баш үгез үстерелә, шулай ук Хасанов Мавлет хуҗалыгында да 9 баш савым сыер, 6 баш өре мөгезле терлек үстерелә. Санап утсэк андый гаилэлэр куп бездэ.  Щукиннарның гаилә фермалары эшләп тора. Алар барлыгы 32 баш эре мүгезле терлек һәм 4 ат асрый, шуларның 25 се сыерлар.  

     Җирлекнең демографик хәленә килгәндә , узган елны 14 бала туды, хэм  14 кеше үлде. 2012 елга караганда , туучылар саны 5 балага артык,  ә үлем 6 кешегә кимерәк. Кеше саныда былтыргы күрсәткечләр белән чагыштырганда 3 кешегә арткан  Авылыбызда гаилә төземәгән яшләр бик күп. Бу елны өйләнүчеләр һәм бала табучылар саны күберәк булыр дип өметләнәбез. Хәзерге вакытта дәүләтебез 2 нче бала табучыларга ана капиталы, 3 нче бала, күп балалы гаиләләргә җир бирә.  Безнең жирлектә  барлыгы күп балалы 36 гаилә исәптә тора. Соңгы вакытта күп балалы гаиләләр исемлеген тулылындыручыларга да жир бирергә мөмкинлекләребез бар, гариза язып  авыл жирлегенә мәрәҗәгать итүегезне сорыйбыз.
     Исполкомыбызда нотариус эшләре алып барыла. Үткән елны  барлыгы 18 доверенность(оформление наследства) һәм
54 доверенность(на получение пенсии) язылды. Шулай ук халыкка мең артык справка бирелде.
     2010 елдан башлап дәүләтебезнең Бөек Ватан сугышы ветераннары, аларның тол калган хатыннарының йортларын яңарту программасы эшли башлады. Шуннан файдаланып безнең җирлектә 4 йорт төзелде. 2015 нче елда бөек җинүнең 70 еллыгы булачак. Исән калган ветераннарны хөрмәтләп бу бәйрәмне зурлап үткәрәсе иде. Һәйкәлләрдәге исемлекләрне яңартасы була. Монда инде сугашта үлеп калганнарны гына түгел ә сугыштан җиңү яулап кайткан ветераннарыбыз исемнәре белән тулыландырас була. Олы Тәрбитнең һәйкәле бик начар хәлдә. Быел ул һәйкәлне яңартасы иде.  
      Агрофирма хәзерге вакытта Ак Барс Кайбицы  №3 филиал итеп исемен үзгәртте, аның  җитәкчесе Юрий Георгиевичка, халык исеменнән рәхмәтемне җиткерәсем  килә, җир пайларына каралагн сумманын бурычын  вакытында исәп-хисап ясап бара. Нинди генә сораулар булса да, барсын да хәл итәргә торыша. Яңа ел бәйрәме, масленница, 9 нчы май һәм  картлар көннәрен үткәрергә спонсор буларак булышлыгын күрсәтә. Үзенең техникалары белән урамнарны кардан чистартырга булыша. Бу елны да агрофирма  үзенең булышлыгын күрсәтсә рәхмәтле булыр идек, чөнки яз җиткәч урамнарны чүп-чардан җыештырырга, свалкаларны тәртипкә салырга техникалар кирәк булачак. Олы Тәрбит авылында инеш аша төзелгән күперне ремонтлау өчен агрофирманың ярдәмен сорар идек. Бу күперне ремонтлау үткән елгы планга кергән иде. Агрофирмага ике тапкыр спонсор ярдәм сорап мәрәҗагат иттек. Нигәдер агрофирма булышлыгын күрсәтә алмады. Төзү материаллары алырга булышса, эшен халык белән җыелып башкарып чыгар идек. Бу елны ул эшне тормышка ашырырбыз дип уйлыйм. 
      Чүти авыл җирлегенең бюджеты җыелган налоглардан һәм дотация белән субвенцияләрдән тора. 
                                       үтәлеше

1.Подоходный налог        421 054
2. Җир налогы                 309 288
3.Имущество налогы        146 775
4.Җир арендасы             17 499 
5.Имущество арендасы     22 918
6.Госпошлина                  3 900
7. Су акчалары                368 791 
8. Дотация                      466 800 

9. Субвенция                   65 900

10.Денежные взыскания   20 000

11. Иные межбюджетные трансферы    737 400                   
Бюджетның доходы барлыгы 2 580 338 сум, ә расходы  2 676 336 сум. Шуннан алганда безнең үткән елны: связга 14 734 сум, урам утлары һәм водокачкаларга 303 451 сум, бензинга 28 000, күп балалы гаиләләргә җирләр межаларга 18 000,яңа ел бүләкләренә 16 000, машина страховат итүгә 3 997, Барс бюджет программассына 5 500, бухгалтерга компютер алырга 11 410, ярминкәләргә йөрү өчен сату палаткасы 3 700,  подпискага 2 000 , су налогы 3 132, транспорт налогы 1 455, членский взнос 1231, зем.налог 315, имушество налогы 5182. Олы Тәрбит авылында яңа урам утлары куелды, моңа барлыгы 87 844 сум акча күчерелде. Чүти авылында иске су үткәргеч керамик трубаларны яңа полиэтилен трубаларга алыштыруга 666 596 сум акча тотылды. Тишелгән трубаларны һәм калонкаларны ремонтларга барлыгы 23 000 сум акча тотылды.Чүтидә су башнясында сварка эшләре башкарыр өчен подемниклы машина чакыртылды, аңа 4 400 сум акча күчерелде. Шулай ук водокачкаларны җибәрүче 3 кешегә хезмәт хакы түләнә.Ул налоглары белән бергә 45 700 сум акча тәшкил итә.
 Чүтинең клуб тирәсендәге бакчаларны яңартырга 39 000 сум акча тотылды.
Үткән отчет елында 2014 нче елның бюджеты каралды һәм кабул ителде. План буенча бюджетның доходы һәм расход өлеше 1 227 700 сум тәшкил итә. Шуннан ЖКХ, благоустройство, урам утлары һәм водокачкаларга 270 000 каралган.
          Үткән отчет елында эшләгән эшләргә килсәк, бу ел безнең өчен бик тә уңышлы булды.Үткән елда Чүти мәдәният йортында  капитал ремонт эшләре тәмамланып бетте. Бу якты һәм җылы зданиедә: мәдәният йорты, китапханә, авыл советы, агрофирманын  Чүти филиалының бухгалтериясе,ФАП, почта бүлеге эшләп тора. Озак көтелгән ремонт өчен, Алберт Илгизаровичка Һәм Роберт Хәмитовичка Чүти авылы халкы исеменнән олы рәхмәтләребезне җиткерәсебез  килә.  Олы Тәрбит мәдәният йортына да ремонт кирәк . Киләчәктә ул 
клубта яңарыр дип өметләнеп калабыз. Шулай ук Олы Тәрбит авылында, Республика программасы буенча яңа модульный ФАП төзелде. Монда безнең яңа яш фелдшерыбыз Воробьева Оксана эшли башлады. Авылның уртасына урнашкан ис киткеч матур, бөтен оборудованиесе булган, суы- газы кергән фелдшер акушер пункты, авыл халкы өчен бик зур бүләк булды. Моның өчен безнең президентыбыз Рөстәм Нургалиевич Миннехановка һәм Алберт Илгизарович сезгә бик зур рәхмәт. Төзекләндерү эшләрен Уткин Олегның бригадасы башкарып чыкты, аларга да бик зур рәхмәт. Иске мед.пункт бинасында киләчәктә авылның музеен ясарга җыенабыз. Чөнки авылның тарихы бик зур.  Чүти авылында яңа су үткәргеч полиэтилен трубалар салынып, еллар буе тишелеп агып яткан керамик трубалардан котылдык. Бу эшләрне “Ялкын Казан” оешмасы башкарып чыкты.  Чүти авылының күпчелек өлешендә керамик трубалар калмады. Киләчәктә авылның калган өлешенә дә керамик трубаларны полиэтиленга алыштырып бетерергә кирэк булачак. Үткән елны Олы Тәрбит авылында 16 - 250 вт лампалар урынына 32 – 160 вт лампалы урам утлары куелды. Ни сәбәпле бу 160 вт лампалар озакка түзмиләр, күбесе янып бетте. Шуңа күрә бу лампаларның күбесен энергосберегающий 45 вт лы лампаларга алыштырдык. Яктылыгы шулай ук дип әйтеп була. Безнең өчен зур экономия дә була.  2016 нчы елда Чүтинең барлык электр линияләре һәм баганаларын алыштыру планга кергән шул вакытта яңа урам утлары да куелачак дип уйлыйбыз. Авыл буенча 50 лампа куелырга тиеш була. Шулай ук Олы Тәрбитнең Советская һәм Полевая урамнарына яңа таш юл салынды. Полевая урамы элек-электән күп балалы, кеше саны күп булган урам, бигрәк тә бокрак , язын-көзен уза алмаслык  иде. Хәзер инде туфли белән атлап йөреп була.  Барысы өчен дә Алберт Илгизарович, безне бу программага керткән өчен сезгә бик зур рәхмәт. Бу елны Чүтинең Центральная, фермага бара торган урамына таш юл салыныр дип көтеп калабыз. Бөек шагыйребез Габдулла Тукай белән бер чорда әдәбиятка килгән язучы якташыбыз Зариф Бәширинең тууына 125 ел тулу уңаеннан 18 майда әдәби-музыкаль кичә үткәрелде. Язучы туып-үскән Чүти авылының мәдәният йортында узган бу тантанада Татарстан Язучылар берлеге, күрше Чувашия Республикасыннан килгән язучылар, әдәбият әһелләре катнашты. Зариф Бәширинең Башкортстан башкаласы Уфада яшәүче оныгы, рәссам Энрике Бәшири дә кайтты. Кичә бик матур узды. Олы Тәрбитнең 400 еллык юбилеена багышланган, троиса бәйрәменә туры килгән, базарлы Тәрбиттә беренче булып ярминкә оештыруның 100 еллыгына багышланган бик зур бәйрәм үткәрелде. Монда безнең халык үзенең элек-электән килгән җырлары, биюләре һәм уен әйтүләре белән килгән кунакларны шак катырды. Якташыбыз, Россиянең заслуженный артисты исеменә лаек булган, Лидия Алексеевна Ахмәтова үзенең коллективы белән бәйрәмнең башыннан алып ахырына кадәр халыкны шатландырды. Бәйрәмдә шулай ук авылдашларыбыз, Татарстанның атказанган мәдәният эшчеләре Вячеслав Митрофанов һәм Людмила Чартинова чыгышларын ясады.  Бу бәйрәм авыл халкы һәм килгән кунакларга бик тә ошады.  Быел һәм киләчәктә дә бу ярминкәләрне оештыруны дәвам итербез дип уйлыйбыз.  Бәйрәмне оештырырга булышкан спнсорларга: Агрофирма “Кубня”, Мәлки селпосы, авылның эшмәкәрләре, Сабирзянова Аля, Кисапов Василий, Кошкин Эдуард, Малов Борис, Чүтинең эшмәкәре Шарафутдинов Дамир һәм  бу бәйрәмдә катнашкан барлык авыл халкына рәхмәтемне җиткерәсем килә. Бар яктанда ярдәм кулы сузган өчен сезгә  Уткин Василий Сергеевич һәм Алберт Илгизарович аерым рәмәтләремне әйтәсем килә. Сезнен ярдәмегездән башка авыл халкына шундый зур бәйрәм оештыра алмаган булыр идек.
     Җирлектә эшлисе эшләр бик күп. Шулай ук бер ничә урамга таш юллар саласы иде.  Зиратларның коймаларын яңартырга , чүп-чардан һәм кирәкмәгән куаклардан чистартырга кирәк. Бу эшләрне халыкның үз торышлыгы белән өмәләр оештырып башкарып чыгасы иде. Халыкка бер үтенечем бар, урамнарны, юл кырыйларын  үзебез чисталыкта тотмасак, безнең чүп-чарны беркем дә килеп җыймый. Шуңа күрә җыелган чүпләрне, тиешле урынга алып барып түгүегезне сорыйм. Урамга түккән чүп- чар өчен штрафлар бик зур. 
      Авылларның яшәү дәрәҗәсенә килгәндә, авыл халкы әйбәт яши дип әйтеп була. Ике авыл ашада асфальт юл уза. Автобуслар йөреп тора, үткән елны Чебоксар-Олы Тәрбит автобус маршруты ачылды. Хэр йорт аша диярлек машиналар бар, күп кеше тракторлар алды. Хезмәт хакын һәм пенсияләрне вакытлыча алып баралар. Яңадан-яңа зур йортлар төзелә. Йортларга газ һәм су кергән. Хәр йортта диярлек телефон һәм интернет бар.Чүтидә 160 йортта телефон, 90 йортта интернет һәм 72 йортта кабелный телевидение кертелгән. Олы Тәрбиттә 132 йортта телефон, 72 йортта интернет һәм 26 йортта телевидение кертелгән. Олы Тәрбиттә Билайн вышкасы куелды. Сотовая связ хәр йортта тота дип әйтеп була. Күп йортларда спутник тәлинкәләр тора. Кибетләрдә бөтен әйбер бар. Шатланып яшәргә генә кирәк.  
       Быел сентябрь аенда Татарстан дәүләт советы депутатлар  сайлаулары булачак.  Сайлаулар безнең җирлектә бик оешкан рәвештә уза иде. Безнең төп бурычыбыз сайлауларга ныклап әзерләнү һәм аны тиешле рәвештә уздыру. Сайлауларны югары оешканлык белән үткәрү өчен без барысын да эшләргә тиешбез. Сайлап алыр өчен партияләр бик күп, шуңа күрә мин сезне яхшы уйлап тавыш бирүегезне телим. Безгә яңа революция кирәкми, безгә тынычлык һәм стабиль тормыш кирәк. Тормышка үзгәрешлшрне безнең президентыбыз һәм Россия дәүләт хөкүмәте инде кертәләр. Шушы урында “Бердәм Россия” партиясенең Татарстан региональ бүлеге секретаре Мухаметшин Фәрит Хайрулловичның сүзләрен искә тешереп  әйтәсе килә “Безнең партияле Президент, партияле хөкүмәт, без бергәләшеп яңа идеяларныалга этәрбез, үзебезнең алга зур бурычлар куябыз. Хәзерге вакытта бу бик мөһим сорау, чөнки партияләр күп, алар һәрберсе яшләрне үзләренә тартмакчы булалар.” Ә безнең алда, кадерле авылдашлар, дөрес тавыш бирү бурычы тора.
   Бүгенге очрашу да “Бердәм Россия” көннәре” проектында уза. Бу партия үзенең эшли белүен, үтәмәслек вәгдәләр бирмәүен, максатлы рәвештә үзенең бурычларын сайлаучылар алдында үтәүен күрсәтте. Безнең Президентыбыз Рөстәм Нургалиевич , үзенең Татарстан Советы депутатларына җибәрелгән хатында, авылларны социаль программасы буенча эшне дәвам итәчәкбез дип белдерде. Авылларда юллар, йортлар, авыл клублары, яңа ФАПлар төзү, мәктәпләр ремонтлау һәм газ кертү программалары дәвам итәчәк.

             Халкыбыздан  сайлауларны  шулай ук оешкан рәвештә уздыруын телим. 100% сайлауларга килеп, үзенең тавышларын бирүен телим. 
    Шуның белән минем чыгышым тәмам. Тынлаганыгыз өчен бик зур рәхмәт. Сораулар. 
